ԱՄՓՈՓԱԹԵՐԹ
 <<Հայաստանի Հանրապետության բնապահպանության նախարարության աշխատակազմում թափոնների 

և մթնոլորտ արատնետումների կառավարման գործակալություն ստեղծելու մասին>> 

ՀՀ կառավարության որոշման  նախագծի վերաբերյալ շահագրգիռ նախարարությունների առարկությունների 
և առաջարկությունների մասին

	NN
	Մարմնի անվանումը
	Ներկայացված պատասխանը
	

	1.
	ՀՀ արդարադատության նախարարություն
	1. Համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ և 5-րդ մասերի պահանջներին:
	Ընդունվել է :

	
	
	2. Հավելված 1-ի 8-րդ կետն անհրաժեշտ է խմբագրել և համապատասխանեցնել <<Թափոնների մասին>> Հայաստանի Հանրապետության օրենքի 8-րդ հոդվածի պահանջներին, մասնավորապես` նշված օրենքի 8-րդ հոդվածի`

ա) դ/ ենթակետով սահմանվում է իրավաբանական անձանց և անհատ ձեռնարկատերերի համար թափոնների տեղադրման սահմանաքանակների հաստատում, 

բ)  թ/ ենթակետով սահմանվում է թափոններ արտադրողների կազմած թափոնների անձնագրերի համաձայնեցում,

գ)   ժբ/ ենթակետով սահմանվում է թափոնների պետական կադաստրի վարում, ինչը չի նախատեսվում ստեղծվող գործակալության գործառույթների մեջ:
	Ընդունվել է :

	2.
	ՀՀ ֆինանսների նախարարություն
	Չի առարկում ՀՀ բնապահպանության նախարարության աշխատակազմի կանոնադրության մեջ և կառուցվածքում առաջարկվող փոփոխությունները (մասնավորապես վարչությունների և բաժինների ընդհանուր թվի ավելացումը` գործող 11-ի փոխարեն 15), ՙԹափոնների և մթնոլորտ արտանետումների կառավարման գործակալություն՚ առանձնացված ստորաբաժանման ստեղծումը, ինչպես նաև նախարարության աշխատակազմի  առանձնացված ստորաբաժանումների կանոնադրությունների մեջ առաջարկվող փոփոխությունները կատարել ՀՀ բնապահպանության նախարարության աշխատակազմի համար հաստատված աշխատողների ընդհանուր թվաքանակի և պահպանման ծախսերի սահմաններում:  
	-

	3.
	ՀՀ քաղաքացիական ծառայության խորհուրդ
	1. Նախագծի N 1 հավելվածի 1-ին կետն անհրաժեշտ է խմբագրել, համապա​տասխանեցնելով՝ Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի 16-րդ կետի պահանջներին, համաձայն որի՝ գործակալու​թյունն օրենքով, իսկ առանձին դեպքերում՝ նաև Հայաստանի Հանրապետության օրենսդրությամբ նախատեսված ծառայությունների մատուցման գործառույթներ իրա​կանացնող պետական կառավարչական հիմնարկի առանձնացված ստորաբաժանում է.».
	Ընդունվել է :

	
	
	2. Հաշվի առնելով այն, որ գործակալության պետը քաղաքացիական ծառայող է, իսկ նրա՝ պաշտոնի նշանակման և պաշտոնից ազատման հետ կապված հարաբերությունները կանոնակարգված են «Քաղաքացիական ծառայության մասին» Հայաստանի Հանրապետության օրենքով, ուստի՝ անհրաժեշտ է Նախագծի թիվ 1 հավելվածի 9-րդ կետի առաջին պարբերության երկրորդ նախադասությունը շարադրել հետևյալ խմբագրությամբ.
«Գործակալության անմիջական ղեկավարումն իրականացնում է գործակալության պետը, որը պաշտոնի է նշանակվում և պաշտոնից ազատվում է «Քաղաքացիական ծառայության մասին» Հայաստանի Հանրապետության օրենքի համաձայն։».
	Ընդունվել է :

	
	
	3. Նախագծի թիվ 1 հավելվածի 13-րդ կետն անհրաժեշտ է խմբագրել՝ հաշվի առնելով այն հանգամանքը, որ գործակալության պետի փոխարինումն իրականացվում է քաղաքացիական ծառայության պաշտոնի անձնագրով սահմանված կարգով` «Քաղաքացիական ծառայության մասին» Հայաստանի Հանրապետության օրենքի 18-րդ հոդվածին համապատասխան.
	Ընդունվել է:

	
	
	4. Նախագծի թիվ 1 հավելվածի 15-րդ կետով նախատեսված է, որ գործակալության ենթակայությանը կարող են հանձվել պետական ոչ առևտրային կազմակերպություններ։
«Պետական կառավարչական հիմնարկների մասին» Հայաստանի Հանրապետու​թյան օրենքի 9-րդ հոդվածի 6-րդ մասի համաձայն՝ հիմնադրի որոշմամբ հհմնարկի ենթակակայությանը կարող են հանձնվել պետական ոչ առևտրային կազմակերպու​թյուններ։ Իսկ «Պետական ոչ առևտրային կազմակերպությունների մասին» Հայաս​տանի Հանրապետության օրենքի 9-րդ հոդվածի 3-րդ մասի համաձայն՝ պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության կառավարումն իրականացնող այն լիազորված պետական մարմինր, որի ենթակայությանր հանձնվում է պետական կազմա​կերպությունը։
Հետևաբար՝ Նախագծի N 1 հավելվածի 15-րդ կետն անհրաժեշտ է համապատաս​խանեցնել վերը նշված հոդվածների պահանջներին։
	Ընդունվել է: 

